
   РЕПУБЛИКА СЕВЕРНА МАКЕДОНИЈА

                  ВИШ УПРАВЕН СУД

                  Су.бр. 0102-43/2020
                    24.01.2020 година

                            Скопје

            Претседателот на Вишиот управен суд, Исмета Амет, согласно со член 88 од Законот за судовите (Службен весник на Република Македонија бр.58/2006,35/08,150/10,83/18), согласно со член 5 став 2 од Законот за управување со движење на предметите во судовите (Службен весник на Република Македонија бр. 171/2010) и член 16 од Судскиот деловник (Службен весник на Република Македонија бр.66/2013, 114/2014), постапувајќи по Предлог – Годишен план за управување со движењето на предметите во Вишиот управен суд, за 2020  година, доставен од Работното тело за управување со управување со движење на предметите во Вишиот управен суд, на ден 24.01.2020 година, изготви:

ГОДИШЕН ПЛАН

ЗА УПРАВУВАЊЕ СО ДВИЖЕЊЕТО НА ПРЕДМЕТИТЕ

ВО ВИШИОТ УПРАВЕН СУД

за 2020 година
I - ВОВЕД

Врз основа на член 4 од Законот за изменување и дополнување на Законот за судовите (Службен весник на РМ бр.150/2010) во Законот за судовите, се додава нов член 25-а, согласно со кој е основан Вишиот управен суд, кој ја врши судската власт на целата територија на Република Македонија, со седиште во Скопје. Судот, официјално започна со работа на ден 30.06.2011 година, согласно со член 45 од Законот за изменување и дополнување на Законот за управните спорови (Службен весник на РМ бр.150/2010).
Вишиот управен суд, во време на утврдување на Годишниот план за управување со движењето на предметите во Судот, сеуште не е кадровски доекипиран, односно не се пополнети судиски места, односно сеуште не се пополнети ниту работните места, согласно Правилникот за систематизација на работните места од 2019 година. 
          Со Годишниот план за управување со движењето на предметите во Вишиот управен суд, се конкретизираат работите и задачите од делокругот на управување со движењето на предметите, а особено: приемот, отварањето и прегледувањето на писмената, поднесоците, документите и податоците во електронска форма; работата на судската писарница во однос на водењето на уписниците; образувањето на предметите; предавање на предметите во работа; донесување, изготвување и објавување на одлуките; доставување на писмена; доставување на предмети по барање на друг суд или државен орган; постапување по предметите од меѓународна правна помош; состојба со функционирањето на автоматизираниот информатички систем за управување со судските предмети (АКМИС); обновување на предмети и списи; спроведување на одлуките за други постапувања и архивирање на предметите. 
II – ОПШТА ЦЕЛ

Општата цел на Годишниот план за управување со движењето на предметите во Вишиот управен суд, е да се спроведе функционална анализа, за да се зајакне организациската ефективност во управувањето со движењето на предметите во Вишиот управен суд и да се развие систем за континуиран развој на ова поле.
III – АНАЛИЗА НА ПРИЧИНИТЕ ЗА ЗАСТОЈ ВО ДВИЖЕЊЕТО НА ПРЕДМЕТИТЕ И ЗАОСТАТОК НА НЕРЕШЕНИТЕ ПРЕДМЕТИ
Согласно со член 8 од Законот за изменување и дополнување на Законот за судовите (Службен весник на РМ бр.150/2010) во Законот за судовите, се додава нов член 34-а, согласно со кој Вишиот управен суд е надлежен да решава по жалбите против одлуките на Управниот суд и да одлучува за судир на надлежности меѓу органите на Републиката, меѓу општините и градот Скопје, меѓу општините на градот Скопје и по споровите настанати за судир на надлежности меѓу општините и градот Скопје и носителите на јавни овластувања, ако тоа е предвидено со закон, доколку со Уставот и законите не е предвидена поинаква судска заштита. Во согласност пак со членот 44 од Законот за изменување и дополнување на Законот за управните спорови (Службен весник на РМ бр.150/2010), против одлука во управен спор донесена до конституирањето и отпочнувањето со работа на Вишиот управен суд, може да се изјави жалба според прописите што важеле до денот на конституирањето и отпочнувањето со работа на Вишиот управен суд, односно жалба можеше да се изјави до Врховниот суд на Република Македонија. 

Со имплементирање на важечката законска регулатива, Вишиот управен суд, по конституирањето ја започна својата работа без заостаток на нерешени предмети. 

Имено, во Вишиот управен суд во календарската 2019 година, вкупно се примени 4404 предмети, а од претходната 2018  година, останале нерешени 876 предмети, па во Вишиот управен суд во календарската 2019  година, во работа биле вкупно 5271 предмети. Во 2019 година, се решени 3573 предмети, 9  предмети се погрешно заведени и тоа 2 предмети во уписникот УЖ_1, 1 предмет во уписникот УЖ-3, 2 предмети во уписникот УЖВМ-3, 2 предемети во уписникот УПРЖ, 1 предмет во уписникот УПРЖВМ од уписникот и 1 предмет во уписникот УПОВ. Останати се нерешени  1698 предмети.
 Во текот на 2019 година, 362 предмети предмети административно се вратени во Управниот суд, поради пропусти во подготвувањето на предметите и нецелосност на превземање на дејствија од страна на Управен суд, од нив само 278  предмети се вратени во Вишиот управен суд.
Во календарската 2019 година, Претседателот на Вишиот управен суд,  има примено во работа вкупно  256  предмети, решени се 255 предмети, еден предмет останал нерешен.
IV – ПРЕДЛОГ-МЕРКИ ЗА НАДМИНУВАЊЕ НА ЗАСТОЈОТ НА ДВИЖЕЊЕТО НА ПРЕДМЕТИТЕ И ПОЈАВА НА НЕРЕШЕНИ ПРЕДМЕТИ

Со оглед на фактот дека Вишиот управен суд, не се соочува со проблеми во застој на движењето на предметите, што го прави судот ажурен и ефикасен и покрај проблемите со кои се соочува поради тоа што Судот, сеуште не е технички доопремен и кадровски доекипиран, а ова од причина што има 13 судии, кои во оваа година вложија максимални интелектуални и физички напори да го совладаат приливот на предмети. 
Освен тоа потребно е постојано следење на работите и мониторинг над управувањето со движењето на предметите во судот од страна на Работното тело за управување со движење на предметите, во Вишиот управен суд, со цел евентуалните пропусти кои би се појавиле да бидат навремено детектирани и ефикасно и навремено отстранети.

Обемот на работа на Вишиот управен суд за периодот од 01.01.2019 година до 31.12.2019 година, табеларно е прикажан во следниве табели:

	Вид

	Нерешени предмети на почеток

	Примени предмети

	Погрешно заведени

	Вкупно во работа

	Решени предмети

	Нерешени предмети на крај


	УЖ-1

	349

	1135

	2

	1482

	1200

	282


	УЖ-2

	18

	857

	 

	875

	635

	240


	УЖ-3

	442

	1576

	1

	2017

	1003

	1014


	УЖВМ-1

	0

	16

	 

	16

	16

	0


	УЖВМ-2

	0

	17

	 

	17

	17

	0


	УЖВМ-3

	0

	72

	2

	70

	70

	0


	УПРЖ

	49

	642

	2

	689

	547

	142


	УПРЖВМ

	0

	11

	1

	10

	10

	0


	УИЖ-1

	4

	11
	 

	15

	13

	2


	УИЖ-2

	0

	24

	 

	24

	18

	6


	УИЖ-3

	2

	3

	 

	5

	2

	3


	УПОВ

	10

	33

	1

	42

	37

	5


	УРПЖ

	2

	5

	 

	7

	4

	3


	УРП

	0

	2

	 

	2

	1

	1


	Вкупно:

	876

	4404

	9

	5271

	3573

	1698



	

	

	

	

	Предмети од судска управа 

	на Претседател - Лидија Ивановска

	01.01 – 10.07.2019 година

	
	
	
	
	
	

	Вид
	Нерешени на почеток
	Примени
	Вкупно во работа
	Решени
	Нерешени на крај

	СУ
	0
	338
	338
	338
	0

	СУ-01
	0
	58
	58
	58
	0

	СУ-02
	0
	18
	18
	18
	0

	СУ-03
	0
	116
	116
	116
	0

	СУ-04
	0
	188
	188
	188
	0

	СУ-05
	0
	25
	25
	25
	0

	СУ-07
	0
	 0
	0
	0 
	0

	СУ-ИЗЗ
	0
	56
	56
	56
	0

	СУ-ДОВ
	0
	1
	1
	1
	0

	СУ СТР.ДОВ
	0
	1
	1
	1
	0

	ВКУПНО СУ
	0
	801
	801
	801
	0

	УПП
	0
	127
	127
	127
	0

	СПИ
	0
	3
	3
	3
	0

	В К У П Н О
	0
	931
	931
	931
	0


	Предмети од судска управа 

	на ВД Претседател - Анита Данилова

	11.07 – 07.11.2019 година


	
	
	
	
	
	

	Вид
	Нерешени на почеток
	Примени
	Вкупно во работа
	Решени
	Нерешени на крај

	СУ
	0
	141
	141
	141
	0

	СУ-01
	0
	21
	21
	21
	0

	СУ-02
	0
	5
	5
	5
	0

	СУ-03
	0
	53
	53
	53
	0

	СУ-04
	0
	93
	93
	93
	0

	СУ-05
	0
	2
	2
	2
	0

	СУ-07
	0
	 
	0
	 
	0

	СУ-ИЗЗ
	0
	30
	30
	30
	0

	СУ-ДОВ
	0
	 
	0
	 
	0

	СУ СТР.ДОВ
	0
	1
	1
	1
	0

	ВКУПНО СУ
	0
	346
	346
	346
	0

	УПП
	0
	71
	71
	71
	0

	СПИ
	0
	2
	2
	2
	0

	В К У П Н О
	0
	419
	419
	419
	0


	Предмети од судска управа 

	на Претседател - Исмета Амет

	08.11 – 31.12.2019 година

	
	
	
	
	
	

	Вид
	Нерешени на почеток
	Примени
	Вкупно во работа
	Решени
	Нерешени на крај

	СУ
	0
	107
	107
	107
	0

	СУ-01
	0
	8
	8
	8
	0

	СУ-02
	0
	15
	15
	15
	0

	СУ-03
	0
	31
	31
	31
	0

	СУ-04
	0
	38
	38
	38
	0

	СУ-05
	0
	10
	10
	10
	0

	СУ-07
	0
	 0
	0
	 0
	0

	СУ-ИЗЗ
	0
	6
	6
	6
	0

	СУ-ДОВ
	0
	 0
	0
	 0
	0

	СУ СТР.ДОВ
	0
	 0
	0
	 0
	0

	ВКУПНО СУ
	0
	215
	215
	215
	0

	УПП
	0
	39
	39
	38
	1

	СПИ
	0
	2
	2
	2
	0

	В К У П Н О
	0
	256
	256
	255
	1


V – АНАЛИЗА НА УПРАВУВАЊЕ СО ДВИЖЕЊЕТО НА ПРЕДМЕТИТЕ ВО СУДОТ

Управувањето со движењето на предметите во Вишиот управен суд се врши согласно одредбите на Законот за управување со движењето на предметите во судовите (Службен весник на РМ бр.171/2010), Законот за управните спорови (Службен весник на РМ бр.62/2006, бр.150/2010), Законот за парнична постапка (Службен весник на РМ бр.79/2005, бр.110/2008, бр.83/2009 и бр.116/2010,124/15), Судскиот деловник и Внатрешните процедури за одделни процеси при управувањето со движењето на предметите во Вишиот управен суд, прилагодено со моменталната состојба во врска со техничката опременост и кадровската екипираност на Судот.

  Врз основа на анализа на состојбите во Вишиот управен суд, во моментот на утврдување на Годишниот план е констатирана следната фактичка сосојба: во Судот има инсталирано автоматизиран информатички систем за управување со судските предмети (АКМИС); Судот кадровски не е доекипиран, како со судии и со вработени во судската служба така и со припадници на судска полиција. Одделни процеси при движењето на предметите во Вишиот управен суд, до кадровското доекипирање на Судот, ќе ги вршат лица определени од Претседателот на Судот за вршење на тие работи.
Управувањето со движењето на предметите во Вишиот управен суд се одвива на следниот начин:
1.ПРИЕМ И ОТВАРАЊЕ НА ПИСМЕНА

Судските писмена, во Вишиот управен суд ,се примаат преку пошта и непосредно на шалтер на приемното одделение во Судот. Писмената од пошта, ги подига и ги носи овластен судски службеник за подигање и носење на писмена во пошта од страна на Претседателот на Судот, а непосредно на шалтер на приемното одделение судските писмена ги прима лице определено од Претседателот на Судот за прием на писмена. Начинот на постапување во врска со приемот, отварањето и прегледувањето на писмената, поднесоците и документите во Судот, во согласност со законите и Судскиот деловник, се регулира со Внатрешните процедури за одделни процеси при управувањето со движењето на предметите во Вишиот управен суд.
2. РАБОТА НА СУДСКАТА ПИСАРНИЦА

Водење на уписници

Работата во судската писарница, од заведување до архивирање на предметот, го вршат Виши судски референти - извршители во писарница, а движењето на предметите во судот се води електронска евиденција на податоци односно движењето на предметите во судот се евидентира во автоматизиран информатички систем за управување со судските предмети (АКМИС).

Образување на предмети

Судскиот службеник во писарница е должен примените писмена  да ги заведе во соодветен уписник и да оформи предмет во хартиена обвивка со попис на списи.
Предавање на предметите во работа

Судскиот службеник во писарница е должен заведените предмети во соодветните уписници, по извршената распределба да ги придвижи до судијата, истиот или најдоцна до крајот на  наредниот работен ден.

Судијата е должен да го прифати предметот.
Начинот на постапување во судската писарница во однос на водењето на уписниците, образувањето на предметите и предавањето на предметите во работа, во согласност со законите и Судскиот деловник, се регулира со Внатрешните процедури за одделни процеси при управувањето со движењето на предметите во Вишиот управен суд.

Донесување, изготвување и објавување на одлуките

           Судијата е должен одлуките да ги донесе, изготви и објави во роковите, предвидени во ЗУС, ЗПП и Судскиот деловник.  Одлуките ќе бидат анонимизирани и објавени на веб-страницата на судот, во согласност со закон и Правилникот за анонимизација на судските одлуки.
Начинот на постапување во врска со донесувањето, изготвувањето и објавувањето на одлуките, во согласност со законите и Судскиот деловник, се регулира со Внатрешните процедури за одделни процеси при управувањето со движењето на предметите во Вишиот управен суд.
4. ДОСТАВА
Доставата на писмена се врши преку пошта, или лично до адреса, со возило од судот, преку овластени доставувачи од страна на Претседателот на Судот. 
Доставување на предмети по барање на друг суд или друг државен орган

По барањата за доставување на предмети на друг суд или друг државен орган, постапува Претседателот на Судот.
Начинот на постапување во врска со доставувањето на писмената и доставувањето на предмети, по барање на друг суд, во согласност со законите и Судскиот деловник се регулира со Внатрешните процедури за одделни процеси при управувањето со движењето на предметите во Вишиот управен суд.

Постапување по предметите од меѓународна правна помош

По прием на барање, замолница или слично за укажување на меѓународна правна помош, се постапува истиот ден.

Начинот на постапувањето по предметите од меѓународна правна помош, во согласност со законите и Судскиот деловник,се регулира со Внатрешните процедури за одделни процеси при управувањето со движењето на предметите во Вишиот управен суд.

Состојбата со функционирањето на автоматизираниот информатички систем за управување со судските предмети (АКМИС)

Во Вишиот управен суд, во моментот на утврдување на Годишниот план има инсталирано автоматизиран информатички систем за управување со судските предмети (АКМИС). Имајки ја во предвид облигаторната законска регулатива, според која Автоматизираниот компјутерски систем за управување со судски предмети (АКМИС) задолжително се користи при управувањето со движењето на предметите во судовите, во Вишиот управен суд.Целокупната евиденција за движењето на предметите во Судот, се води електронска евиденција на податоците, при што целосната евиденција од хартиените уписници е внесена во АКМИС системот.

Обновување на предмети и списи

Обновувањето на списите на предметите, се врши согласно одредбите предвидени во Судскиот деловник и во согласност Внатрешните процедури за одделни процеси при управувањето со движењето на предметите во Вишиот управен суд.

Спроведување на одлуките за други постапувања

Одлуките (налози, наредби и др.) кои ги издаваат судиите за други постапувања, мора да бидат јасни и разбирливи и да ги содржат сите податоци, како би можеле судските службеници да постапат по истите.

Начинот на постапување во врска со спроведувањето на одлуките и другите постапувања, во согласност со законите и Судскиот деловник, се регулира со Внатрешните процедури за одделни процеси при управувањето со движењето на предметите во Вишиот управен суд.

Архивирање на предметите

Судскиот службеник, во писарница е должен да ги следи роковите по завршените предмети и кога ќе ги превземе сите дејствија по предметите, согласно Судскиот деловник е должен истиот ден да ги достави до претседателот на совет кој постапувал по предметите, заради архивирање.  
Судскиот службеник во писарница откако ќе ги прими предметите од судијата, е должен архивирањето да го евидентира во соодветниот уписник и да ги смести предметите во архивата на судот.
Начинот на постапување во врска со архивирањето на предметите, во согласност со законите и Судскиот деловник, се регулира со Внатрешните процедури за одделни процеси при управувањето со движењето на предметите во Вишиот управен суд.

Состојбите со наплатувањето на судските такси
 Наплатувањето на судските такси, ќе се врши во согласност со Законот за судките такси. Таксите се плаќаат во готови пари на соодветна уплатна сметка во рамките на трезорската сметка, преку мобилни оператори или преку интернет. Кога таксата се плаќа во готови пари, таксениот обврзник ја приложува потврдата за платена такса кон поднесокот, односно судскиот спис за кој е платена таксата, а кога се поднесува потврда за платена такса за судска одлука, подносителот е должен посебно да назначи за која одлука се наплаќа таксата. Судскиот службеник, во писарницата на Вишиот управен суд, на списот за кој е платена таксата, го потврдува износот на платената такса.  Претседателот на судот, врши постојан надзор над наплатувањето на судската такса. Предметот не може да се архивира доколку претседателот на советот, односно судијата поединец не го пополни податокот во автоматизираниот компјутерски систем за управување со судските предмети и не стави своерачно потпишана забелешка дека потребната такса е наплатена, односно дека е доставено барањето за присилна наплата до надлежниот орган. На насловната страница на обвивката на списите во десниот агол под ознаката на списот се става отпечаток на штембил: “таксата наплатена - пријавата доставена”, потпишан од судијата кој постапува по предметот, односно претседателот на советот.

 Ослободувањето од плаќање трошоци на постапката се забележува во десниот горен агол на обвивката на списот, а кај записниците и другите списи на првата страница на листот, со ставање соодветен штембил и во електронското досие. Ослободување на странката од плаќање трошоци на постапката опфаќа ослободување на плаќање на такси, полагање на аванс за трошоци на сведоците, вештаците, за увид, за судски огласи, како и од трошоците и наградата на назначениот полномошник од судот. Одлуката за ослободување од плаќање се става на денот кога е донесена. Одделните износи на трошоци коишто странките не ги платиле заради ослободување од плаќање, се запишуваат по ред во пописот на таксите. Трошоците на постапката коишто странките не ги платиле заради ослободувањето од плаќање, а се исплатени од буџетските средства, се запишуваат во пописот на трошоците. По правосилноста на решението, со кое на странката и е наредено да ги плати трошоците исплатени од буџетските средства на судот, судскиот службеник во судската писарница во контролникот на трошоците на постапката внесува потребни податоци. Предметот може да биде архивиран само доколку судот донел одлука за надоместување на трошоците на постапката и ја извршил наплатата, односно ја утврдил неможноста за наплатување. Сметководството на судот ја известува судската писарница дека е извршена претходна уплата на определен износ за да ги изврши сите потребни дејствија поврзани со натамошниот тек на постапката по предметот. Ако во определениот рок не се изврши претходна уплата на одредениот износ, водителот на судската писарница во наредбата за доставување на решението за уплата на износот ја констатира состојбата и предметот го доставува на претседателот на советот, односно судијата поединец.

VI – ЗАВРШНО РЕЗИМЕ
За реализација на Годишниот план ќе се грижи Претседателот на Судот, судиите, судските службеници и другите вработени во судската служба во Судот.
 Работното тело за управување со движењето на предметите во Вишиот управен суд ќе ги донесе и ќе ги спроведе Внатрешните процедури за одделни процеси при управувањето со движењето на предметите во Вишиот управен суд.
   Работното тело за управување со движењето на предметите во Вишиот управен суд, ќе изготвува месечени извештаи за спроведувањето на годишниот план за управување со движењето на предметите во Вишиот управен суд и истите ќе ги доставува до Претседателот на судот.
Со текот на работењето на Вишиот управен суд Годишниот план, соодветно би се дополнувал во согласност со согледаните позитивни или негативни појави заради зголемување на ефикасноста и ажурноста на Судот.
                



           Претседател на Виш управен суд







     Исмета Амет

